
Sa Chak Paran sipoze konnen

Kòmansman yon nouvèl ane  
lekòl se yon  moman enteresan. 
Pi ba w ap jwenn yon rezime sèvis 

ak mwayen enpòtan pou suiv pwogrè 
akademik piti ou a

Enskripsyon 
Si w nouvo nan lekòl 

leta Vil Nouyòk, ou ka enskri 
pou lekòl primè ak lekòl 

presegondè nan lekòl ki pou sektè w 
abite zoned school. Pou w ka konnen 
zoned school ou, itilize zouti ki rele 
School Search la nan schools.nyc.gov 
oswa rele 311.

Si w pa gen yon zoned school, ou dwe 
ale nan yon sant enskripsyon pou elèv. 
Tout elèv lekòl segondè dwe enskri nan 
yon sant enskripsyon pou elèv. Pou w 
ka jwenn yon sant enskripsyon bò lakay 
ou, ak pou w ka enfòme sou dokiman yo 
egzije pou enskripsyon, rele 311 oswa ale 
nan  nyc.gov/schools/newstudents.

Orè sesyon yo  
Elèv k ap  retounen yo ta 

dwe verifye orè lekòl pa yo. 
Gen kèk lekòl ki ka adapte 

orè yo pou yo ka pèmèt plis patisipasyon 
fanmi ak fòmasyon pwofesyonèl ki 
estriktire pou estaf pandan ane a. 
Kontakte lekòl pitit ou a oswa ale sou 
schools.nyc.gov/backtoschool pou w 
konnen enfòmasyon sou orè sesyon yo.

Mwayen transpò  
Elèv edikasyon jeneral 

ki nan klas K-2yèm ane ki 
abite nan yon distans demi 

mile oswa plis ak lekòl la ak elèv ki nan 
klas 3yèm-6yèm ane ki abite nan yon 
distans yon mile oswa plis elijib pou 

resevwa swa sèvis otobis jòn yo swa yon 
MetroCard pou trajè konplè. Elèv ki 
nan klas 7yèm-12yèm ane ki abite nan 
yon distans yon mile edmi oswa plis 
ak lekòl yo,  elijib pou yon MetroCard 
pou trajè konplè. Si pitit ou a gen yon 
Plan edikasyon endividyèl Individual 
Evaluation Plan (IEP) ki egzije pou yo 
bay li mwayen transpò nan otobis jòn, 
ou sipoze resevwa yon lèt sou mwayen 
transpò byen bonè an septanm nan 
biwo pou transpò elèv Office of Pupil 
Transportation(OPT) .

Pou w fè chanjman nan aranjman 
transpò pitit ou a, kontakte lekòl ou a epi 
mande pou pale ak koòdonatè transpò a. 
Si piti ou a elijib pou yonn nan pwogram 
sa yo men li pa resevwa yon avi,  rele 
OPT nan 718-392-8855. Ale sou schools.
nyc.gov/Offices/Transportation/
ServicesandEligibility pou jwenn plis 
enfòmasyon.

Koòdonatè Paran yo  
Moun prensipal pou w 

kontakte se koòdonatè paran 
an. Responsablite koòdonatè 

paran yo se idantifye pwoblèm ak 
enkyetid fanmi epi travay ak lidè lekòl 
ak kominote yo pou asire yo rezoud yo 
atan. Rele lekòl ou a oswa itilize zouti 
rechèch lekòl la nan schools.nyc.gov/
SchoolSearch pou jwenn enfòmasyon 
sou koòdonatè paran pou kontakte a. 

Manje lekòl 
Lekòl nou yo bay manje 

apetisan, nourisan chak jou. 
Tout elèv ka resevwa manje 

maten gratis nan lekòl. Anpil elèv elijib 
tou pou yo resevwa manje midi gratis, 
dapre kantite lajan ki rantre nan kay la. 

Pou w ka konnen si pitit ou a kalifye, 
ranpli Fòm Aplikasyon pou manje lekòl 
School Meals Application Form nan 
ApplyForLunch.com. Yo voye fòm sa 
a lakay ou tou nan kòmansman ane lekòl 
la. Lè w ranpli l sa ede nou asire lajan Eta 
a bay pou lekòl pitit ou a.

Edikasyon Espesyal  
Elèv ki gen andikap 

ka ale nan menm lekòl yo 
ta ka ale si yo pa t gen yon 

IEP. Lwa federal asire ke tout elèv ki 
gen yon IEP jwenn pi gwo aksè a nan 
kourikoulòm edikasyon jeneral epi ke 
yo anseye yo ansanm ak elèv ki pa gen 
andikap yo, nan pi gwo limit posib(ke 
yo rele tou anviwònman ki gen mwens 
restriksyon an). Rechèch onivo nasyonal 
montre lè yo edike tout elèv yo ansanm 
, gen plis chans pou elèv ki gen andikap 
yo gradye tou prepare pou kolèj ak 
karyè. Lè yo pase plis tan ap edike tout 
elèv ansanm sa bay pi gwo siksè pou 
elèv ki pa gen andikap yo tou. Pou plis 
enfòmasyon sou edikasyon espesyal, pale 
avèk direktè oswa koòdonatè paran  lekòl 
ou a oswa ale nan schools.nyc.gov/
Academics/SpecialEducation.

Sèvis Tradiksyon ak 
Entèpretasyon  

Nou bay sèvis tradiksyon 
ak entèpretasyon gratis nan 

lang pa w la.  Si w bezwen èd, mande 
direktè lekòl ou a, koòdonatè paran an 
oswa koòdonatè pou aksè nan sèvis 
tradiksyon/entèpretasyon an.  Pou jwenn 
enfòmasyon jeneral nan lang pa w la, ale 
sou schools.nyc.gov/HaitianCreole.  

Bagay esansyèl   
pou ouvèti lekòl 



Bagay esansyèl pou ouvèti lekò 

schools.nyc.gov/ParentsFamilies/BacktoSchool

Elèv k aprann lang anglè 
English Language 
Learners (ELL) 

Nan Vil Nouyòk, tout ELL ki 
pale yon lòt lang ki pa anglè epi ke yo 
idantifye kòm elèv ki bezwen sipò pou 
aprann anglè—gen aksè nan ansèyman 
solid ki adapte ak Common Core ki 
pral prepare yo pou kolèj ak karyè. 
Fanmi ELL yo ka chwazi yonn nan twa 
pwogram sa yo: Pwogram an de lang, 
bileng pou tranzisyon Transitional 
Bilingual Education(TBE)ak anglè 
kòm dezyèm lang English as a Second 
Language(ESL). Pou plis enfòmasyon, ale 
sou schools.nyc.gov/Academics/ELL/
FamilyResources, rele ELL office nan 
212-374-6072, oswa voye yon imèl nan 
oell@schools.nyc.gov. 

Edikasyon Fizik ak sante  
Yo egzije edikasyon fizik 

ak sante chak ane nan klas 
K-12yèm ane. Nan pre-k, 

timoun yo gen opòtinite chak jou pou yo 
amelyore. Chak ane, elèv K-12yèm ane 
resevwa yon  rapò NYC FITNESSGRAM 
ki gen ladan konsèy sou fason pou 
yo rete aktif ak ansante. Lekòl yo bay 
opòtinite pou angaje nan divès aktivite 
avan, pandan ak apre lekòl. 

Yo mete edikasyon sante, tankou 
leson sou nitrisyon, sekirite ak swen 
pèsonèl nan klas primè yo. Yo egzije 
yon semès edikasyon sante chak jou, 
tankou leson sou sante seksyèl nan lekòl 

presegondè ak segondè. Lekòl yo ta dwe 
enfòme paran lè y ap mete pitit yo nan 
pwogram edikasyon sante seksyèl la. Yo 
egzije lekòl yo tou pou yo anseye chak 
elèv dapre laj yo, leson apwopriye sou 
HIV/SIDA chak ane. Pou enfòme plis 
sou pwogram ki disponib pou sipòte 
edikasyon fizik ak edikasyon sante oswa 
pou sipòte efò pou byennèt fizik nan 
lekòl pitit ou a, ale sou schools.nyc.
gov/Wellness.

Swen medikal  
Pifò lekòl primè gen 

enfimyè pou evalye pwoblèm 
sante oswa ki pou ede timoun 

yo pran medikaman. Si pitit ou a bezwen 
pran medikaman nan lekòl la, ranpli 
Fòm pou bay medikaman Medical 
Administration Form, ki disponib nan 
lekòl la oswa nan schools.nyc.gov/
Offices/Health/SchoolHealthForms. 
Mande konseye pedagojik lekòl la, 
travayè sosyal la oswa koòdonatè paran 
an enfòmasyon sou sèvis medikal ki 
disponib pou elèv kèlkeswa sitiyasyon 
asirans li oswa kondisyon imigrasyon l.

Elèv ki abite yon kote 
pou yon bout tan 
Students in Temporary 
Housing (STH)  

Si pitit ou a pa gen yon kay 
pou abite, li gen dwa jwenn èd pou 
enskripsyon, transpò, manje gratis nan 
lekòl, founiti klasik, ak lòt bagay ankò. 

Pou w jwenn enfòmasyon, rele 311 epi 
mande pou pale ak moun ki responsab 
elèv nan abri tanporè Students in 
Temporary Housing Liaison oswa ale sou 
schools.nyc.gov/StudentSupport/
NonAcademicSupport/
StudentsinTemporaryHousing

Suiv pwogrè pitit ou a 
Fason ki pi fasil la pou 

w toujou rete okouran sa k 
ap pase nan edikasyon pitit 

ou se patisipe nan aktivite y ap fè nan 
lekòl pitit ou ye a. Tcheke regilyèman 
avèk pwofesè pitit ou a, ale nan reyinyon 
paran-pwofesè, ofri sèvis kòm volontè 
nan pwogram y ap fè nan lekòl la oswa 
antre nan asosyasyon paran parent 
association (PA) a.

Ou ka jwenn enfòmasyon tou 
sou pwogrè akademik pitit ou a nan 
ARISparentlink.org. Pou rantre ladan, 
w ap bezwen yon adrès imèl, nimewo ID 
pitit ou a ak yon  modpass tanporè. Pou 
w ka jwenn password tanporè pa w la, 
tanpri pote ID pa w  
epi ale kote koòdonatè paran an oswa 
lyezon fanmi ki nan lekòl pitit ou a.  
Ale sou sit : schools.nyc.gov/
accountability/resources/aris.

 Pou nouvèl ki fèk parèt sou lekòl nan Vil la, ale sou schools.nyc.gov.
 Ou ka resevwa alèt regilye pa imèl si w anwole nan schools.nyc.gov/Subscribe. 
 Si w gen lòt kesyon ki gen rapò ak lekòl, rele 311.
facebook /nycschools or  twitter/nycschools

Pou plis 
enfòmasyon

T&I 21451 (HaitianCreole)


